
Osobe s invaliditetom, 15% svjetske populacije1 suočene su sa marginalizacijom u društvenom, ekonomskom i zdravstvenom smislu, kao i sa ograničenošću dostupnosti javnih usluga. Ova marginalizacija povećava rizik po živote i sredstva za život tokom COVID-19. Kao odgovor na ovu krizu, neophodan je inkluzivan pristup za osobe s invaliditetom kako bi ublažio negativne efekte krize i osigurao održivi oporavak. 
Ove informacije ističu ključna pitanja na koja inkluzivni odgovor na COVID-192 treba da obrati pažnju. One su zasnovane na MOR (Međunarodna organizacija rada) pristupu promovisanja dostojanstvenog rada za sve, kao i obezbjeđivanje zaposlenja i socijalne zaštite za osobe s invaliditetom. Ovo će doprinijeti svakom od glavnih stubova MOR-a u borbi protiv COVID-19 virusa u svijetu rada3.
Kako da izolacija i druge mjere sprječavanja infekcije odgovore na potrebe osoba s invaliditetom

Osobe s invaliditetom vjerovatno već imaju određena zdravstvena stanja koja povećavaju rizik od obolijevanja od COVID-194.  Uopšteno, osobe s invaliditetom imaju manje mogućnosti za fizičko distanciranje, nailaze na prepreke u pristupu relevantnim informacijama i mogu iskusiti pogoršanje postojeće socijalne izolacije i povećanu izloženost nasilju i uznemiravanju. Prekomjerna zastupljenost osoba s invaliditetom među siromašnima, kao i u neformalnoj ekonomiji, povećava njihov rizik od infekcije. Mnogi od ovih rizika su još veći za žene i starije osobe s invaliditetom5.

U isto vrijeme, neke preporučene mjere za zaštitu od COVID-19 mogu stvoriti nove barijere za osobe s invaliditetom. Sve ove rizike treba riješiti na način koji štiti osobe s invaliditetom od zaraze dok im istovremeno dozvoljava da zadrže svoje poslove i primanja. U Ugandi, istraživanje među 10.000 osoba s invaliditetom i njihovim članovima porodice krajem aprila 2020 pokazalo je da 45% osoba s invaliditetom brinu o tome kako će prehraniti svoju porodicu, u poređenju sa 14% koji brinu da će se zaraziti COVID-196.
1 Svjetska zdravstvena organizacija (SZO) i Svjetska banka (SB) Svjetski izvještaj o invalidnosti
2 Generalni sekretar UN-a (2020) Propisi: Inkluzivni odgovor na COVID-19
3 Stimulisanje ekonomije i zaposlenosti; podrška preduzećima, poslovima i primanjima; zaštita radnika na radnom mjestu; oslanjanje na socijalni dijalog za rješenja: MOR (2020) Propisi: Propisni okvir za rješavanje ekonomskog i društvenog uticaja COVID-19
4 SZO (2020) Razmatranje invalidnosti tokom COVID-19 pandemije
5 Generalni sekretar UN-a (2020) Propisi: Uticaj COVID-19 na starije osobei Inkluzivni odgovor na COVID-19
6 LightfortheWorld TRAC FM (2020) Uticaj COVID-19 na osobe s invaliditetom u Ugandi

COVID-19 i Svijet rada: Obezbjeđivanje inkluzije osoba s invaliditetom u svim fazama odgovora
Osigurati zaštitu od COVID-19 inkluzivnim mjerama zaštite na radu. Poslodavci trebaju da osiguraju pristupačne informacije o zdravstvenim rizicima COVID-19 za radnike. Neki faktori rizika mogu se ublažiti odgovarajućim prilagođavanjima na radnom mjestu ili radom na daljinu ili plaćenim odsustvom, kada rad u prostorijama predstavlja prevelik rizik. Prema istraživanju sprovedenom od strane MOR-a (GBDN) u maju 20207,  najčešća praksa kompanija u prevenciji COVID-19 među radnicima s invaliditetom su rad na daljinu, fleksibilno radno vrijeme i plaćeno odsustvo. Ova rješenja treba razmatrati pojedinačno jer se ne susrijeću svi radnici s invaliditetom s istim rizicima. Mnoge kompanije koje su odgovorile na anketu MOR pomenule su da pružaju podršku za očuvanje mentalnog zdravlja svojim zaposlenima. Mnogo osoba s invaliditetom se takođe suočava s problemima mentalnog zdravlja zbog COVID-19 krize koja ih pogađa na različite načine8. Mjere podrške koje se odnose na mentalno zdravlje moraju biti pristupačne i zaposlenima s invaliditetom, a posebnu pažnju treba obratiti na osobe s psihosocijalnim invaliditetom, istovremeno izbjegavajući stigmu i diskriminaciju. Specijalizovani centar za obuku osoba s invaliditetom Cejlonske federacije poslodavaca (Šri Lanka) naglasio je potrebu za mjerama kojima bi se osigurali pristupačni mehanizmi prijavljivanja i usluge podrške za žene i djevojčice s invaliditetom koje se suočavaju s nasiljem u porodici.
Organizacija rada i radni aranžmani moraju biti pristupačni i inkluzivni. Pri projektovanju i implementaciji alternativnih radnih aranžmana, ili prilagođavanju postojećih, pristupačno okruženje i razumna prilagođavanja u zavisnosti od potreba pojedinaca moraju biti obezbijeđena. U slučaju rada od kuće, posebno je važno da digitalni sadržaj bude pristupačan i, ako je potrebno, da se obezbijedi znakovni jezik i drugi pristupačni formati za sastanke. Nekim radnicima s invaliditetom biće potreban pristup adaptivnom softveru ili opremi koju su imali na radnom mjestu, ili dodatna prilagođavanja u njihovom novom radnom okruženju. Organizacije[image: image6.jpg]100,0 100,0

poslodavaca mogu da upute svoje članove o tome kako da podrže zaposlene s invaliditetom kroz odgovarajuće radne aranžmane9. Specijalizovani centar za obuku osoba s invaliditetom Cejlonske federacije poslodavaca (Šri Lanka) razvio je prijedloge politika kojima bi se obezbjedila razumna prilagođavanja za osobe s invaliditetom koje rade u kancelarijama i od kuće10. Sindikalni kongres Ujedinjenog Kraljevstva je u aprilu 2020. godine objavio vodič o razumnim prilagođavanjima kako bi riješili probleme koji su posljedica rada na daljinu među radnicima s invaliditetom11.
Osobe s invaliditetom moraju nastaviti svoj profesionalni razvoj tokom ove krize. Bangladeška mreža za poslovanje i osobe s invaliditetom sprovodi servis pronalaska zaposlenja za osobe s invaliditetom koje su izgubile posao ili su u potrazi sa svojim prvim poslom, a Filipinska mreža za poslovanje i osobe s invaliditetom pokreće inicijativu za prekvalifikaciju kako bi radnici s invaliditetom mogli da steknu vještine za rad nakon krize12. Kanadski sindikati u koordinaciji s Mrežom za žene s invaliditetom (DAWN) koja je razvila set studija slučaja uzornih poslodavaca iz različitih sektora, gdje se dobre prakse mogu dijeliti s drugim preduzećima. Usredsređeni su na to da poslodavci budu odgovorni kako bi im se omogućilo da nastave zapošljavanje, zadržavajući i unapređujući osobe s invaliditetom u svojim preduzećima, uključujući fond za podršku malim i srednjim preduzećima kako ne bi trpjela nepotrebne poteškoće pri prilagođavanju za OSI13.
Položaj osoba s invaliditetom koje su samozaposlene ili zaposlene u neformalnoj ekonomiji je posebno zahtjevan. Ovim radnicima potrebna je podrška kako bi održali sredstva za život i bili u mogućnosti da preduzmu odgovarajuće mjere predostrožnosti. Sindikati su istakli ranjivu situaciju radnika s invaliditetom u neformalnoj ekonomiji, naročito u pogledu mjera preduzetih za ublažavanje širenja koronavirusa.
7 MOR (2020) Uključivanje invalidnosti u odgovorima preduzeća na COVID-19: rezultati istraživanja među članovima Nacionalne mreže za biznis i osobe s invaliditetom. U maju 2020, MOR, Globalna mreža za biznis i invalidnost (GBDN) sprovela je dva istraživanja kako bi identifikovala potrebe i dobre prakse u odgovorima na COVID-19: jedno je bilo usmjereno na članove Nacionalnih mreža za biznis i osobe s invaliditetom (NBDN), dok se drugo odnosilo direktno na NBDN. Odgovorilo je ukupno 157 NBDN članova, kao i 17 NBDN preduzeća.
8 Generalni sekretar UN-a (2020) Propisi: COVID-19 i potreba za akcijom kod mentalnog zdravlja
9 MOR (2020) Vodič za poslodavce o radu na daljinu kao odgovor na COVID-19
10 MOR (2020) Uključivanje invalidnosti u odgovorima preduzeća na COVID-19: rezultati istraživanja među članovima Nacionalnih mreža za biznis i osobe s invaliditetom.
11 Kongres sindikata (2020) COVID-19 i razumna prilagođavanja - smjernice za predstavnike
12 MOR (2020) Uključivanje invalidnosti u odgovorima preduzeća na COVID-19: rezultati istraživanja među članovima Nacionalnih mreža za biznis i osobe s invaliditetom.
13 DAWN (2020) Poruka od DAWN o COVID-19

COVID-19 i Svijet rada: Obezbjeđivanje inkluzije osoba s invaliditetom u svim fazama odgovora
Ciljane mjere socijalne zaštite14. Trenutna pandemija je pokazala ključnu ulogu socijalne zaštite u suzbijanju uticaja COVID-19 krize. Zemlje sa sveobuhvatnim i inkluzivnim sistemima socijalne zaštite bile su u boljem položaju da pruže hitnu podršku osobama s invaliditetom. Do maja 2020, najmanje 60 zemalja preduzelo je posebne mjere za ove osobe15:
Gotovinski transferi. Mnoge države su obezbijedile dodatne iznose ili povećale isplate za osobe s invaliditetom koje su već primale novčanu naknadu po osnovu invaliditeta. Neke, uključujući Francusku, Kirgiziju i Saudijsku Arabiju, ublažile su administrativne zahtjeve kako bi se osigurao stalni pristup naknadama po osnovu invaliditeta. Ruanda i Šri Lanka su proširile obuhvat kako bi uključile više osoba s invaliditetom. Neke zemlje su uvele plaćeno odsustvo za roditelje ili članove porodice osoba s invaliditetom kako bi održale potrebnu podršku.
Podrška u naturi. Mnoge zemlje su obezbijedile prehrambene ili neprehrambene proizvode i usluge podrške u kući. Jordan, Maroko i nekoliko država u Indiji izradile su linije za samopomoć za osobe s invaliditetom.
Prilagođivanje mehanizama isporuke kako bi se spriječili rizici kontaminacije i prevazišla ograničenja zatvaranja usljed krize. Primjeri uključuju definisanje određenih datuma za preuzimanje davanja kako bi se izbjegle gužve u Južnoj Africi, dostavljanje novca na kućnu adresu u Albaniji i Jermeniji, ili onlajn registracija i pristup za potvrde o invalidnosti u Rusiji. 


Održavanje i razvoj usluga podrške za osobe s invaliditetom tokom zdravstvene krize. Prilagođavanje u pružanju pomoći i asistencije je od suštinskog značaja za osobe s invaliditetom. Kako žene nose većinu odgovornosti kada je riječ o njezi16, ova prilagođavanja moraju biti rodno-odgovarajuća, kako bi se obezbijedile potrebe žena kao pružalaca i primalaca njege, i podržala preraspodjela njege. Njega, asistencija i druge usluge u vezi s invaliditetom (uključujući snabdijevanje asistivnim uređajima), moraju nastaviti tokom zatvaranja i drugih mjera zaštite. Ovo podrazumijeva definisanje ovih usluga i radnika kao neophodnih. Onima koji pružaju kritičnu podršku i asistenciju osobama s invaliditetom svih uzrasta potrebno je obezbijediti finansiranje. 

Sistem uzajamne podrške za osobe s invaliditetom je posebno značajan kako bi se odgovorilo na rizik povećane izolacije. Osobe s invaliditetom mogu doprinijeti uzajamnoj podršci u vezi s poslom tako što će dijeliti svoje strategije otpornosti i voditi razgovore o radu na daljinu za one koji prelaze na ovaj oblik rada tokom krize. Mogu se razviti platforme kako bi spajale ljude koji su izloženi riziku i one koji mogu pružiti pomoć17. Sindikati i njihovi članovi takođe igraju ključnu ulogu u promociji uključenosti OSI, pomažući radnicima s invaliditetom da zadovolje svoje socijalne i ekonomske potrebe, čineći radničke centre pristupačnim i uspostavljajući saradnju s organizacijama osoba s invaliditetom18. 
Urugvajski sindikat Plenario Intersindical de Trabajadores – Convención Nacional de Trabajadores (PIT-CNT) pruža informacije za zaposlene s invaliditetom o pristupu socijalnim davanjima, u saradnji s relevantnim organizacijama osoba s invaliditetom, doprinoseći unaprjeđenju onlajn dijaloga u vezi s ovim pitanjem među sindikatima u Latinskoj Americi. 

14 MOR, UNICEF, UN partnerstvo za prava osoba s invaliditetom, Međunarodna alijansa osoba s invaliditetom, Specijalni izvjestilac za prava osoba s invaliditetom (2020) Informacije:  Inkluzivni odgovor socijalne zaštite na krizu COVID-a 19
15 Centar za inkluzivnu politiku (2020) Početni pregled specifičnih mjera socijalne zaštite za osobe s invaliditetom i njihove porodice u odgovor na COVID-19
16 MOR (2019) Znatan porast u ravnopravnosti polova za bolju budućnost rada za sve
17 Globalna saradnja za asistivnu tehnologiju(GATE)
18 MOR (2017) Sindikalna akcija za odgovarajuće zaposlenje za osobe s invaliditetom: Globalni pregled

COVID-19 i Svijet rada: Obezbjeđivanje inkluzije osoba s invaliditetom u svim fazama odgovora
Inkluzija osoba s invaliditetom u društveno-ekonomskom odgovoru

Mnoge osobe s invaliditetom ulaze u ovu krizu suočavajući se sa značajnom isključenošću u svim oblastima rada. Za osobe s invaliditetom:
Imaju manje šanse za zaposlenje i odgovarajuće uslove za zaposlenje nego osobe bez invaliditeta 19. 


Rad u neformalnoj ekonomiji je zastupljeniji nego kod osoba bez invaliditeta20. 
Nijesu adekvatno pokrivene socijalnom zaštitom. U zemljama sa niskim i srednjim primanjima, manje od 20% osoba sa težim oblicima invaliditeta imaju pristup šemama socijalne zaštite u vezi s invaliditetom21. 
Slika 1: Odnos zaposlenosti prema broju stanovnika po statusu invaliditeta i pola, najnoviji podaci MOR.

Ova isključenost je još izraženija za osobe s intelektualnim i psihosocijalnim invaliditetom, kao i za osobe s višestrukim invaliditetom. Višestruka diskriminacija dodatno pogoršava marginalizaciju žena s invaliditetom prilikom zapošljavanja i po pitanju socijalne zaštite. 
Pandemija i posljedični ekonomski šokovi povećavaju izloženost osoba s invaliditetom diskriminaciji i isključenosti. Oni su među najteže pogođenim tokom ekonomske krize22, veća je vjerovatnoća da će izgubiti posao i imati teškoće u pronalasku novog.  



Inkluzija je od ključne važnosti za društveno-ekonomski odgovor na COVID-19 i obezbjeđivanje da niko ne bude zapostavljen23. Perspektive i životna iskustva osoba s invaliditetom mogu pomoći pri stvaranju inovativnih rješenja za borbu protiv trenutne krize i osigurati jednakost za sve. Mehanizmi za promociju inkluzije doprinose odgovoru koji bolje služi svima, čineći sisteme fleksibilnijim i reaktivnijim na složene situacije.
19 UN DESA (2018) Izvještaj o invalidnosti i razvoju: Ostvarivanje ciljeva održivog razvoja od, za i s osobama s invaliditetom
20 Ibid.
21 MOR (2019) Mjerenje razlika u finansiranju u socijalnoj zaštiti za postizanje SDG ciljeva 1.3: Globalne procjene i strategije za razvoj zemalja
22 Mitra, S. i Kruse, D., 2016. Da li je vjerovatnoća gubitka zaposlenosti veća kod radnika s invaliditetom? Međunarodni zapisnik za upravljanje ljudskim resursima, 27(14), str. 1550-1579
23 Lekcije vezane za odgovor i oporavak od COVID-19 mogu biti naučene posmatrajući inkluziju u humanitarnim krizama, na primjer: Međunarodna alijansa osoba s invaliditetom (IDA), Humanity & Inclusion (HI), CBM (2019) Inkluzija osoba s invaliditetom u humanitarnim akcijama: 39 primjera terenskih praksi i učenja iz 20 zemalja, za sve faze humanitarnog reagovanja.

COVID-19 i Svijet rada: Obezbjeđivanje inkluzije osoba s invaliditetom u svim fazama odgovora
Generalni sekretar UN-a zatražio je odgovor na COVID-19 koji uključuje osobe s invaliditetom24. Radna grupa je osnovana na određeno vrijeme od strane Izvršne kancelarije Generalnog sekretara UN kako bi se promovisala inkluzija osoba s invaliditetom u zdravstvenom, društveno-ekonomskom i humanitarnom odgovoru i obezbijedilo da inkluzija bude uračunata kada je riječ o finansiranju izdvojenom za odgovor na COVID-19. MOR je objavila poziv na akciju kako bi podsjetila sve aktere na inkluziju osoba s invaliditetom u sve inicijative u vezi s COVID-1925.  
Prvi korak u osmišljavanju društveno-ekonomskog odgovora je preduzeti brzu procjenu situacije. Važno je da ova procjena uzme u obzir specifične situacije osoba s invaliditetom i da u tu svrhu sadrži pitanja u vezi s njima26. Takođe je neophodno da se osigura učešće osoba s invaliditetom i njihovih predstavničkih organizacija.
Prilikom osmišljavanja inicijativa koje će se baviti društveno-ekonomskim uticajem krize COVID-19, inkluzija osoba s invaliditetom se mora slijediti kroz kombinaciju opštih i ciljanih mjera. Ovakav dvosmjerni pristup se mora izričito predvidjeti u finansiranju namijenjenom za odgovor na COVID-19. Globalni i regionalni fondovi, kao i donatorska sredstva, treba da služe kao primjer. Nedavno uspostavljeni marker za invalidnoste OESR Odbora za razvojnu pomoć (DAC)27 moći će se koristiti za procjenu inkluzije projekata i programa, a donatori bi trebali nastojati da koriste ovaj marker u kontekstu dodjeljivanja sredstava za COVID-19.
Inkluzija osoba s invaliditetom kao uslov za finansiranje učiniće donatore i primaoce odgovornim i osigurati transparentno izvještavanje. U ovom kontekstu treba razmotriti podatke o invaliditetu i polu, kao i izvještavanje koje pruža informacije o integrisanju invalidnosti u inicijative, kako su ove inicijative pomogle osobama s invaliditetom i koje ciljane mjere su preduzete.
Mnoge zemlje promovišu inicijative za podršku održavanja i unaprjeđenja zaposlenja podržavajući kompanije u društveno-ekonomskom odgovoru, posebno manja i srednja preduzeća, kao i radnike koji su izgubili posao. Ove inicijative, uključujući razvoj vještina, otvaranje novih radnih mjesta, usluge poslovnog razvoja, usluge zapošljavanja, javne radove, infrastrukturne programe ili druge oblike aktivacije tržišta rada, trebale bi da promovišu inkluziju osoba s invaliditetom. To mogu učiniti predviđanjem pristupačnosti usluga, preduzimajući ciljanu 



terensku podršku i, kad god je moguće, uspostavljanjem ciljeva ili kvota za zapošljavanje osoba s invaliditetom. Isto se odnosi na inicijative usmjerene na ruralnu ekonomiju, neformalnu ekonomiju i one sektore koji imaju mogućnost rasta, kao i inicijative koje promovišu zapošljavanje mladih.
Finansijska podrška za poslodavce može biti potrebna da bi se poslodavci podstakli na uključivanje osoba s invaliditetom. Zahtjevi u javnim nabavkama su koristan mehanizam za promociju zapošljavanja osoba s invaliditetom, uključujući preduzeća u vlasništvu osoba s invaliditetom. U pogledu državne podrške, preduzeća koja su učestvovala u MOR GDBN istraživanju izjavila su da su subvencije za zarade i pokrivanje troškova vezanih za razumna prilagođavanja radnog mjesta bila prioritet za inkluzivni odgovor28. 
Treba izdvojiti sredstva za organizacije osoba s invaliditetom kako bi obezbijedili prenos znanja i iskustva potrebnog da se relevantne inicijative i usluge učine inkluzivnim. Posebnu pažnju treba posvetiti ciljanom povezivanju poslodavaca i tražilaca zaposlenja i, ako je potrebno, podršci na radnom mjestu, kao i mogućnosti stažiranja za mlade s invaliditetom29. 
Poslodavci imaju ključnu ulogu u uključivanju OSI na tržište rada. Posljednjih godina postignut je veliki napredak u promovisanju inkluzije, uključujući i zemlje u razvoju. Nacionalne mreže za biznis i osobe s invaliditetom30 igrale su ključnu ulogu u ovom pogledu i mogu igrati važnu ulogu da bi osigurale da su osobe s invaliditetom dio društveno-ekonomskog odgovora na COVID-19 krizu. Nacionalne mreže za biznis i osobe s invaliditetom mogu pružiti korisne smjernice vladama kako bi dizajnirale i primijenile inkluzivan društveno-ekonomski odgovor. 
24 Generalni sekretar UN (2020) Propisi: Inkluzivni odgovor na COVID-19
25 MOR (2020) Niko nije zapostavljen, ni sada, ni nikada: Osobe s invaliditetom u odgovoru na COVID-19
26 Ključno sredstvo za sprovođenje ovog istraživanja i popisa je Kratki set pitanja - Vašingtonska Grupa
27 OESR (2019) Priručnik za markere inkluzije i osnaživanje osoba s invaliditetom
28 MOR (2020) Uključivanje invalidnosti u odgovorima preduzeća na COVID-19: rezultati istraživanja među članovima Nacionalnih mreža za biznis i osobe s invaliditetom.
29 MOR (2018) Propisi:  Ostvarivanje inkluzivnog stažiranja i radne prakse za osobe s invaliditetom
30 Pogledajte na primjer MOR Globalnu mrežu za biznis i lica s invaliditetomi Nacionalne mreže za biznis i lica s invaliditetom povezana sa njom.

COVID-19 i Svijet rada: Obezbjeđivanje inkluzije osoba s invaliditetom u svim fazama odgovora
U Ugandi, zajednički izvještaj od strane socijalnih partnera, Federacije poslodavaca Ugande i Nacionalne organizacije sindikata, poziva na sveobuhvatni odgovor na COVID-19 koji obezbjeđuje da niko neće biti zapostavljen, posebno ljudi koji žive sa HIV-om, osobe s invaliditetom, migranti i druge ranjive grupe31. 


Pokrivenost i adekvatnost socijalne zaštite mora se povećati. Izvan trenutnih mjera navedenih u prethodnom tekstu, takođe je od kritične važnosti da se značajno poveća pokrivenost socijalne zaštite i količina podrške kao ključne mjere u neposrednom društveno-ekonomskom odgovoru. U slučaju davanja za osobe s invaliditetom, ona bi se trebale usredsrediti na dodatne troškove koji se odnose na invaliditet, stoga bi trebala biti kompatibilna sa prihodima po osnovu zaposlenja. 
Iskoristiti priliku za više inkluzivno i „bolje normalno”

Neposredni odgovor na krizu, ako je inkluzivan, moći će da oblikuje nove i bolje mogućnosti za osobe s invaliditetom u budućnosti. Ako promocija i učešće osoba s invaliditetom u društveno-ekonomskom odgovoru bude osigurana, to će biti osnova za njihovu ulogu u oporavku od trenutne krize. Globalno gledano, inkluzija mora biti u potpunosti integrisana u napore međunarodne saradnje koji će podržati oporavak.
Pet opštih preporuka iz izvještaja „Stvaranje inkluzivne radne budućnosti za osobe s invaliditetom“32 su sada još relevantnije za napredak i izvan krize:
· Novi oblici rada i radnih odnosa integrišu inkluziju osoba s invaliditetom
· Razvijanje vještina i cijeloživotno učenje koje je inkluzivno za osobe s invaliditetom
· Univerzalni dizajn integrisan u razvoju svih novih infrastruktura, proizvoda i usluga
· Asistivne tehnologije, postojeće i novorazvijene su povoljne i dostupne

· Mjere koje uključuju osobe s invaliditetom u rastućim i razvijajućim područijima ekonomije
Prema inkluzivnom prelazu. Odgovor na COVID-19 treba da doprinese naporima koji obezbjeđuju pravičan prelaz prema ekološki održivim ekonomijama i društvima. Promovisanje pravične tranzicije i stvaranje zelenih radnih mjesta mora uključivati osobe s invaliditetom33. Što više inkluzija može biti povezana sa ovim pitanjima, time će moći da stekne jači uticaj na šire napore za oporavak



svijeta rada.
Izgradnja univerzalnih i inkluzivnih sistema socijalne zaštite. Kriza je pokazala važnost odgovarajućih sistema socijalne zaštite kao ključnih za zaštitu svih ljudi, uključujući i osobe s invaliditetom. Od suštinskog je značaja da se osigura nivo socijalne zaštite i univerzalno pokriće naknada za osobe s invaliditetom. Inkluzivni sistemi socijalne zaštite trebaju da garantuju sigurnost prihoda, pokriće troškova prouzrokovanih invaliditetom i pristup zdravstvenoj zaštiti i uslugama podrške tokom čitavog životnog ciklusa34. Pružanje ovih usluga treba da se odvija putem opštih i specifičnih šema za osobe s invaliditetom i održivo finansiranje treba biti obezbijeđeno kombinacijom poreskog finansiranja i doprinosnih šema.
Socijalna zaštita u vezi s invaliditetom bi trebala biti kompatibilna sa programima rada i ekonomskog osnaživanja35. Naknade po osnovu invaliditeta imale su složen odnos sa poslom. Neke su se zasnivale na navodnoj „nesposobnosti za rad“. Ovakav pristup jača predrasude, stvara negativne podsticaje pri traženju posla i ne uzima u obzir dodatne troškove koje radnici s invaliditetom imaju usljed svog invaliditeta. Od suštinskog je značaja da mjere socijalne zaštite, koje srednjoročno ili dugoročno rješavaju ovu krizu, ne ponavljaju ovakvu dinamiku.

31 Poslodavci Federacije Ugande, Nacionalna organizacija sindikata (2020) Zajednički FUE / NOTU izvještaj o odgovoru na COVID-19 u svijetu rada Ugande
32 MOR, Fundación ONCE (2019) Inkluzivna budućnost rada za osobe s invaliditetom
33 MOR (2019) Propisi: Osobe s invaliditetom u pravičnom prelazu u ekološku ekonomiju
34 MOR et al. (2019) Zajednička izjava: Prema inkluzivnim sistemima socijalne zaštite koji podržavaju puno i efikasno učešće osoba s invaliditetom
35 MOR, UNICEF, UN partnerstvo za prava osoba s invaliditetom, Međunarodna alijansa osoba s invaliditetom, Specijalna izvjestiteljka za prava osoba s invaliditetom (2020) Informacije:  Inkluzivni odgovor socijalne zaštite na krizu COVID-19

COVID-19 i svijet rada: Obezbjeđivanje inkluzije osoba s invaliditetom u svim fazama odgovora
Naknade po osnovu invaliditeta moraju biti osmišljene tako da omoguće pristup radu, dok istovremeno treba imati u vidu da za mnoge osobe s invaliditetom, prepreke i nedostatak podrške mogu biti prepreka pri ulasku na tržište rada36. 
Osigurati adekvatno i održivo finansiranje službi i organizacija koje pružaju podršku osobama s invaliditetom. Osobama s invaliditetom potreban je niz specijalizovanih intervencija kako bi bile u mogućnosti da pristupe razvoju vještina i radu, uključujući asistivne tehnologije i uređaje, kao i pristup uslugama za zapošljavanje. Pružanje ovih usluga, od strane vlade ili nevladinih organizacija, već je imalo slabu zastupljenost, posebno u zemljama sa niskim i srednjim prihodima, zbog čega im prijeti dalje smanjenje tokom ekonomske recesije. Ove usluge i intervencije, koje grade kapacitet za inkluziju osoba s invaliditetom u poslovnom svijetu, moraju se održati i dalje razvijati. 
Zauzmite intersekcijski pristup pri inkluziji osoba s invaliditetom. Dok žene predstavljaju više od polovine osoba s 


invaliditetom, pristupi rodu i invalidnosti imaju tendenciju da se odvijaju paralelno. Intervencije po osnovu roda i invaliditeta, međutim, dijele mnoge zajedničke tačke, kao što su njihovi opšti pristupi, koji bi imali više uticaja ako bi se njihova obostrano ojačavajuća priroda bolje iskoristila37. Slično tome, zajedničke potrebe i pristupi takođe postoje kod odgovora za starije osobe. Intervencije fokusirane na specifične grupe, kao što su osobe koje žive sa HIV-om, starosjedilački i plemenski narodi i radnici migranti moraju biti inkluzivne prema osobama s invaliditetom i obrnuto.
Odgovor na COVID-19 krizu stvara temelj za oporavak. To je prilika za ojačavanje prava osoba s invaliditetom i poboljšanje nihove inkluzije u društveni i ekonomski život, gradeći na temeljima dostignuća ostvarenih tokom prethodnih godina. Inkluzivnija budućnost rada je moguća za sve.
Ukratko, preporuke

Tokom zatvaranja i drugih mjera izolacije:
a. Osigurati zaštitu od COVID-19 inkluzivnim mjerama zaštite i zdravlja na radu.
b. Osigurati pristupačne i inkluzivne radne uslove u svoj relevantnim radnim aranžmanima.
c. Socijalna zaštita treba pružiti trenutnu podršku osobama s invaliditetom putem gotovinskih isplata, podrške u naturi i prilagođenim mehanizmima isporuke.
d. Održavanje i razvoj usluga za podršku osobama s invaliditetom tokom čitave zdravstvene krize.
e. Razviti šeme za odgovarajuću podršku kolega na poslu namijenjene za osobe s invaliditetom.
U društveno-ekonomskom odgovoru:
f. Ostvariti konsultacije i značajno učešće osoba s invaliditetom u svim fazama društveno-ekonomskog odgovora.
g. Nastojati da se u brze procjene stanja uključe osobe s invaliditetom, žene, kao i muškarci, i postaviti osnovu za odgovornost i izvještavanje. 



h. Ostvariti kombinaciju opštih i ciljanih mjera inkluzije osoba s invaliditetom u svim inicijativama društveno-ekonomskog odgovora.
i. Kreirati finansijske mehanizme i raspodjelu sredstava za inkluzivni odgovor.
j. Nastojati da programi i inicijative za promociju zapošljavanja obuhvataju osobe s invaliditetom i budu rodno-odgovorni. 
U oporavku:
k. Obezbijediti da napori za pravični prelaz na održivost životne sredine budu inkluzivni za osobe s invaliditetom.
l. Osigurati da novi oblici rada budu pristupačni i inkluzivni za osobe s invaliditetom.
m. Proširiti obuhvat i adekvatnost socijalne zaštite za osobe s invaliditetom, koje doprinose univerzalnoj socijalnoj zaštiti.
n. Obezbijediti socijalnu zaštitu koja olakšava ekonomsko osnaživanje osoba s invaliditetom u  svijetu rada koji se mijenja.
o. Razviti ili uspostaviti službe za podršku osobama s invaliditetom koje omogućavaju obuku i rad. 
36 Posljednjih godina, sve više država nastoji da naknade za invalidnost budu kompatibilne sa poslom. Mjere da se to učini su, između ostalih, preuzete od strane Fidžija, Mauricijusa i Tajlanda.
37 Na primjer: Španski komitet predstavnika osoba s invaliditetom - CERMI (2012) Vodič za uvođenje rodne perspektive u javne politike o invalidnosti

COVID-19 i Svijet rada: Obezbjeđivanje inkluzije osoba s invaliditetom u svim fazama odgovora
Relevantni međunarodni okviri i standardi rada

Međunarodna zajednica garantuje inkluziju osoba s invaliditetom kroz pravne i razvojne okvire. Ove obaveze moraju biti prevedene u smislene inkluzivne odgovore na trenutnu krizu. 
2030 Agenda za održivi razvoj obećava da niko neće biti zapostavljen, a njeni Ciljevi održivog razvoja (SDG) izričito uključuju osobe s invaliditetom u određenim ciljevima38. 
Konvencija Ujedinjenih Nacija o pravima osoba s invaliditetom osigurava prava osoba s invaliditetom u svim kontekstima i oblastima života, uključujući krize i humanitarne vanredne situacije39. 
MOR Stogodišnja deklaracija za budućnost rada iz 2019, postavlja jasan okvir za pristup usredsređen na ljude, koji formira jednaku, inkluzivnu i sigurnu budućnost rada uz puno, produktivno i slobodno izabrano zaposlenje i rad za sve. Posebno ističe potrebu za obezbjeđivanjem jednakih mogućnosti i tretmana za osobe s invaliditetom40. 
MOR Konvencija o profesionalnoj rehabilitaciji i zapošljavanju (osoba s invaliditetom), 1983 (br. 159)41 i



Preporuka za profesionalnu rehabilitaciju i zapošljavanje (osoba s invaliditetom), 1983 (168)42 promoviše razvoj vještina i zapošljavanje osoba s invaliditetom. Konvencija zahtijeva od država članica da formulišu, sprovedu i periodično preispituju nacionalne politike o profesionalnoj rehabilitaciji i zapošljavanju osoba s invaliditetom, koje su zasnovane na principu jednakih mogućnosti. One takođe predviđaju značajnu ulogu za organizacije radnika i poslodavaca.
MOR Preporuka nivoa socijalne zaštite, 2012 (br. 202)43 određuje da naknade po osnovu invaliditeta treba da čine dio progresivno proširene socijalne zaštite i da osnovna zdravstvena zaštita uključuje specifičnu njegu za osobe s invaliditetom. 
MOR Preporuka o zapošljavanju i dostojanstvenom radu za mir i otpornost, 2017 (br.205)44 ističe važnost skretanja pažnja na potrebe osoba s invaliditetom u kriznim i konfliktnim situacijama. 
38 UN (2015) 2030 Agenda za održivi razvoj
39 UN (2008) Konvencija o pravima osoba s invaliditetom
40 MOR (2019) MOR Stogodišnja deklaracija za budućnost rada
41 MOR Konvencija o profesionalnoj rehabilitaciji i zapošljavanju (osoba s invaliditetom), 1983 (br. 159)
42 MOR Preporuka Konvencije o profesionalnoj rehabilitaciji i zapošljavanju (osoba s invaliditetom), 1983 (br. 168)
43 MOR Preporuka nivoa socijalne zaštite, 2012 (br.202)
44 MOR Preporuka o zapošljavanju i dostojanstvenom radu za mir i otpornost, 2017 (br. 205)

